
				এই পাতাটির মুদ্রণ সংশোধন করা প্রয়োজন। 
चर्ची शूनांदृब्र छांदृष्ड्ि
করিলাম- আজি প্রাতঃকালটা নির্জন উপাসনা, ধর্মগ্রন্থ পাঠ ও চিন্তাতে কাটান যাউক । তাঁহাই করা গেল। উপাসনা, প্রার্থনা ও জর্জ মুলারেয়া “ন্যারেটিভ”(১) পড়িয়া কয়েক ঘণ্টা কাটান গেল। অনেক দিনের পর জর্জ মুলারের ‘ন্যারেটিভ” আবার পড়িলাম ; ইহাতে তাহার জীবন-চরিত আছে। একজন প্রকৃত বিশ্বাসী ও ধর্মানুরাগী লোক বটে। বাইবেলের উপর কি দৃঢ়, নির্ভর! আমার বড় বাসনা হয় যে, আমি ঐরূপ দৃঢ়তার সহিত সত্যের উপরে নির্ভর করি। বিশ্বাস ও নির্ভরশক্তি আমার বোধহয় নিতান্ত কম ।
দুপুরবেলা মিস টেশমাখের-এর সঙ্গে আহার করা গেল ; তাৎপরে দুইজনে । একটি ইউনিটেরিয়ান “সানডে স্কুল” দেখিতে গেলাম। অনুমান ১৬০টি বালকदालिका ऐछे°हिङ छेिल ।
বালকবালিকাদিগকে ৭/৮ বৎসর পর্যন্ত একসঙ্গে পড়ান হয় ; তাৎপয়ে বালিকাদের ও বালকদের স্বতন্ত্র শ্রেণী । এটা আমার তত ভাল বোধ হইল না । এদেশে বালক-বালিকা পথে-ঘাটে পরস্পর মিশিতে পারে ; যখন তাহারা মিশিবেই, তখন ধর্মোপদেশের স্থলে একত্র মিশিলে তাহদের পরস্পরের প্রতি শ্রদ্ধা ও একপ্রকার আধ্যাত্মিক বন্ধুতা জন্মিতে পারে। তবে বয়ঃপ্রাপ্ত বালকদিগকে উপদেশ দিবার সময়, বোধ হয় এমন অনেক কথা বলিতে হয়, যাহাতে বালিকাদিগের উপস্থিত থাকা উচিত নয় ; বালিকাদিগকে হয়ত্ব এমন অনেক কথা বলিতে হয়, যাহা পুরুষদিগের সাক্ষাতে বলা উচিত নয়। এই জন্যই বোধ হয় এইরূপ নিয়ম হুইয়া থাকিবে ।
আর একটি জিনিষ দেখিলাম, ইহাদের “সানডে স্কুলে” কোন “ক্যাট, কিজািম” পড়ান হয় না। এক-একটি শ্রেণীতে এক-এক খানি উপদেশপূর্ণ বই ধরান আছে; তাহা হইতে উপদেশ দেওয়া হয়। স্কুল দুইটি বসিবার পূর্বে শিশুদিগকে একত্র করা হইল। আমি তাহাদিগকে কিছু বলিলাম ধর্ম
() gie “settsteus'-43 zrg star-“God's Dealinga with George. Muller ; বলা বাহুল্য, ইহা মুলারের স্বরচিত আত্মকাহিনী। ১৫:৫৮ . . .:

				 এই পাতা শেষ সম্পাদিত হয়েছে ১৭:১৫টার সময়, ১ জুলাই ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

